
ítróttur

og tá ið tað eydnaðist at 
javna, trúðu vit uppá, at tað 
skuldi eydnast at vinna, og 
vit spældu okkum til aðrar 
málmøguleikar. Tí kennist 
tað sera harmuligt, at vit 
einki fingu burturúr, greiðir 
Jón Krosslá Poulsen hjá FC 
Suðuroy frá.

Tveir spælarar hjá FC 
Suðuroy sóu beinleiðis reytt. 
Høgni Madsen í 83. minutti 
fyri hevnisøku og miðverjin 
Vallerian í næstsíðsta min­
utti fyri ófantaligt fríspark:

– Harvið verða vit ikki 
fullmanaðir ímóti B36. 
Fríggjakvøldið breyt ein 
av ungu spælarunum, 
Salmundur Bech, beinið, so 
tað gongur ikki júst soleiðis, 
sum vit høvdu vónað, sigur 
Jón Krosslá Poulsen. 

Sama søgan 
hjá Víkingi
Í gjárkvøldið endaði tað mál­
leyst, tá ið Víkingur vitjaði 

AB á Argjum. Tá ið Rúni 
Gaardbo bríkslaði fyri síðstu 
ferð, sást tað væl, hvør tað 
var, sum kendi seg at hava 
vunnið eitt stig, og hvør tað 
var, sum kendi seg at hava 
tapt tvey stig:

AB spælararnir fegnaðust 
um triðja javnleikin í ár, og 
Víkinga spælararnir harm­
aðust um, at tað fyri triðju 
ferð í ár endaði við javnleiki. 
Einki var at siga til reak­
tiónirnar, tí Víkingur hevði 
møguleikar at skora av­
gerandi málið. Ikki minst tí 
Andreas Lava Olsen í fleiri 
førum var sera vandamikil 
frammanfyri málinum. Tí 
iðraðu gestirnir seg um, at 
úrslitið varð soleiðis, sum tað 
so ofta var í fjør:

– Vit vóru so nógv betri 
enn teir, men vit vóru ikki 
nóg skarpir. Tá ið vit ikki fáa 
úrtøku, so mugu vit stað­

festa, at tað ikki var nóg gott. 
Serliga tá ið Heðin Hansen 
fekk risa møguleika í síðstu 
løtu, væntaði eg, at vit fóru 
at vinna trý stig, men Heðin 
Stenberg bjargaði sera væl. Í 
fjør høvdu vit eitt stig eftir 
trý umfør, og nú hava vit trý 
stig eftir trý umfør, so tað 
sær ikki so galið út, var við­
merkingin hjá Víkinga liðfor­
manninum Atla Gregersen.

Fyri fyrstu ferð nakrantíð 
var Kristin R. Mouritsen í AB 
troyggjuni. Hann kom inn á 
framrættað miðvallarpláss 
miðskeiðis í 2. hálvleiki:

– Vit høvdu síðstu løtuna 
møguleika at skora sigurs­
málið, men alt í alt so kunnu 
vit ikki vera annað enn 
nøgdir við málleysan javn­
leik, tí Víkingur trýsti okk­
um mesta partin av tíðini. At 
vit hava vunnið trý stig er 
ikki so galið, tí talan hevur 
jú verið um so nógvar javn­
leikir, sigur nýggi AB mið­
vallarin Kristin R. Mouritsen.

Sum dagur og nátt
Fyri triðju ferð á rað stóðu 
fuglfirðingar eftir við einum 
stigi, tá ið tað leygardagin 
endaði 2-2 millum EB/Streym 
og ÍF í Streymnesi. Tá ið Alex 
Troleis bríkslaði fyri síðstu 
ferð, sást tað væl, at eitt stig 
ikki var akkurát tað, sum 
partarnir høvdu ætlað sær.

EB/Streyma miðvallarin 
Arnar Dam sigur soleiðis:

– Vit høvdu ætlað okkum 
sigurin, og vit halda, at vit 
vóru leikliga oman á størsta 
partin av tíðini. Men tað 
kundi gingið uppaftur verri, 
tí teir løgdu seg framum 2-1, 
tá ið ikki so nógv tíð var eftir. 
Tíbetur vístu vit góðan hug­
burð og svaraðu aftur. Tað 
er sera týdningarmikið ikki 
at tapa, men vit skulu helst 
vinna á heimavølli. Hugburð­
urin er góður, og eg haldi, at 
ungu menninir, sum nú hava 
fingið møguleikan, standa 
seg væl, so vit trúgva upp á 
tað, sigur Arnar Dam.

Hjá fuglfirðingum var 
talan um blandaðar kenslur, 
tá ið dómarin hevði bríkslað 
fyri síðstu ferð, og máltalvan 
vísti 2-2.

Dánjal á Lakjuni, sum í 1. 
hálvleiki var ytstur á mið­
vøllinum í vinstru, orðaði 
tað soleiðis:

– Vit eru illa nøgdir við 
avrikið – serliga síðsta hálva 
tíman í 1. hálvleiki. Eftir 
steðgin gekk tað betri hjá 
okkum, og tá ið vit skoraðu 
til 2-1 var møguleikin at 
vinna, men vit megnaðu 
ikki at halda tætt. Hetta er 
afturvendandi hjá okkum. 
Fyri triðju ferð endaði tað 
javnt, eftir at vit fram ímóti 
dystarenda vóru á vinnara­

fótbóltur

FC Suðuroy: Rani N. Johannesen – Heri Kjærbo, Christian Ibegeaha ■, 
Vallerian Iobashvili ■, Búi Egilsson – John Villi Leo 
(Teitur Mortensen, 81.), Høgni Madsen ■, Mamuka Toronjadze ■,
Palli Augustinussen, Jón Krosslá Poulsen – John Tordar Poulsen 
(Ari Krosslá Poulsen, 81.)

TB: Ivan Stojkovic – Teitur Justinussen, Martin Tausen ■,
Teitur Olsen, Andri Freyr Bjørnsson – Frank Odje Able ■ 
(Petur Mortensen, 90.), Reynir Magnússon ■, Heini Mikal Mortensen 
(Patrik Johannesen, 61.), Heine Mortensen, Arthur D. Poulsen ■ 
(Eirikur Magnusarson Ellendersen, 86.) – Rógvi Joensen

EB/Streymur: Jákup Højgaard – Árni G. Olsen,
Andras Olsen ■, Rógvi E. Nielsen, Jóhannes Hansen
– Rasmus Dan Sørensen (Tonny Kruse, 87.), Arnar Dam,
Jan á Høgaryggi (Jens Michael Jensen, 69.), Brian Olsen,
Niels Pauli Danielsen – Leif Niclasen

ÍF: Predrag Markovic – Leivur Joensen, Bartal Eliasen ■,
Poul Nolsøe Mikkelsen ■, Sjúrður Jacobsen – Ari Ó. Ellingsgaard ■,
Fritleif í Lambanum, Frank Poulsen (André Olsen, 79.),
Dánjal á Lakjuni (Andy Olsen, 46.) – Kristoffur Jakobsen
(Nenad Saric, 62.), Clayton Soares

KÍ: Meinhardt Joensen – Sørmundur Kalsø, Jonas Flindt Rasmussen ■, 
Ísak Simonsen, Mayowa Oladele Alli – Heðin á Lakjuni
(Jóannes Bjartalíð, 63.), Ndende Adama Guéye, Atli Danielsen
(Jákup B. Andreasen, 76. ■), Hjalgrím Elttør
– Páll A. Klettskarð, Kenan Hajdarevic

HB: Teitur M. Gestsson – Jóhan Troest Davidsen,
Gunnar Haraldsen ■, Rógvi S. Holm, Alex dos Santos
– Rene S. Joensen, Jógvan Rói Davidsen, Fróði Benjaminsen,
Levi Hanssen (Páll Mohr Joensen, 88.) – Poul Ingason ■
(Símun Samuelsen, 71.), Pál Mohr Joensen (Andrew av Fløtum, 60.)

AB: Heðin Stenberg – Jónas Stenberg (Beinir Ellefsen, 64.),
Dmitrije Jankovic, Andras V. Brixen, Magnus Egilsson
– Álvur F. Christiansen,  Kári Nielsen, Bárður Olsen ■
(Kristin R. Mouritsen, 68.), Jobin Drangastein, Rógvi Poulsen
– Jógvan Skeel Nolsøe  

Víkingur: Geza Turi – Gert Hansen, Atli Gregersen, Erling Jacobsen ■, 
Hanus Jacobsen – Philip Djordjevic (Hans Jørgen Djurhuus, 69.),
Sølvi Vatnhamar, Súni Olsen, Bárður Hansen (Heðin Hansen, 64.)
– Andreas Lava Olsen, Finnur Justinussen

0-1: Frank Odje Able 6.
1-1: Jón Krosslá Poulsen 60.
1-2: Patrik Johannesen 80.

1-3: Patrik Johannesen 92.

1-0: Andras Olsen 59.
1-1: sjálvmál 68.
1-2: Andy Olsen 79.

2-2: Leif Niclasen 82.

0-1: Pál Mohr Joensen 9.
0-2: Símun Samuelsen 73.

(0-1) 1-3

(0-0) 2-2

(0-1) 0-2

(0-0) 0-0

Dómari: Petur Reinert

Dómari: Alex Troleis

Dómari: Lars Müller

Dómari: Rúni Gaardbo

Effo-deildin støðan
nr. 	 lið	 dystir	v unni	 javnt	ta pt	 + mál	 - mál	 +/-	st ig

1	 NSÍ	 3	 2	 0	 1	 11	 5	 +6	 6 
2	 B36	 3	 1	 2	 0	 7	 4	 +3	 5
3	 TB	 3	 1	 2	 0	 5	 3	 +2	 5 
4	 HB	 3	 1	 2	 0	 5	 3	 +2	 5
5	 KÍ	 3	 1	 1	 1	 4	 3	 +1	 4 
6	 Víkingur	 3	 0	 3	 0	 5	 5	 0	 3
7	 ÍF	 3	 0	 3	 0	 5	 5	 0	 3 
8	 AB	 3	 0	 3	 0	 3	 3	 0	 3
9	 EB/Streymur	 3	 0	 2	 1	 4	 8	 -4	 2 
10	 FC Suðuroy	 3	 0	 0	 3	 2	 12	 -10	 0

kós. Kanska skuldu vit í 
sovornum støðum spælt 
primitivari, enn vit gera. 
Í møguleikum vóru teir 
omaná, so vit skulu ikki 
klaga um úrslitið, men tríggir 
javnleikir flyta okkum ikki 
uppeftir stigatalvuni, stað­
festir Dánjal á Lakjuni hjá ÍF.

Fuglfirðingar gleða seg 
nú til, at Adeshina Lawal 
verður tøkur, tá ið ÍF skal 
til Runavíkar, og tá verður 
vónað, at loyvið hjá Karl 
Løkin eisini verður komið 
upp á pláss. Tað er stór kapp­
ing um plássini í ÍF.

joannes@sosialurin.fo

Rógvi Dam
EB/Streymur

Við eitt sindur hepnið kundu vit 
vunni 3-2. Tillukku við fyrsta 
Málið í Effodeildini Andras 
Olsen. Saman standa vit sterk

fjepparin

Kristian M. Skála
ab

Super avrik í dag. Haldi handan 
kampgeistin so koma uttan iva 
fleiri stig. Øll sum halda við AB 
hoppa nú.

fjepparin

Sæbjørn Leiti
íf

Fyrri hálvleikur var ikki so 
góður, men seinni hálvleikur var 
spennandi. Vit fingu 2 mál, og 
fingu 1 stig afturat á kontoina. 
Koyr á ÍF.

fjepparin

Myndir: Álvur HaraldsenPetur Asbjørn Lervig
víkingur

Aftur ein javnleikur. Ikki gott 
nokk, men tað sigur eitt sindur 
um dystin at fyrsta hornaspark 
hja AB kom tá 58 min og 40 
sekund var farin av vanligu 
leiktíð. Nógvar kjansir til okkara 
lið, men onki mál hesu ferð. 
Mugu aðrir bollar í suppuna til 
næsta dyst ímóti KÍ. WLYV

fjepparin


